
Etxebizitza politika aktibo bat
garatzeko konpromisoa hartu dute
Amasa-Villabonako Udalak plangintza osatuko du 2021ean, kronograma eta ekintza plan
zehatz batekin; Gislan kooperatibak egindako azterlana hartu du oinarri gisa lanketarako

Jon Miranda Amasa-Villabona

Udal gobernuarentzat etxebizi-
tzaren alorrean udalerrian dau-
den erronkei heltzea «oso garran-
tzitsua» da. Beatriz Unzue alkate-
ak «lan ildo estrategiko gisa»
definitu du eta etxebizitza politi-
ka «aurrerakoi, eraldatzaile eta
eraginkorra» osatu eta garatu
nahi dutela adierazi du, «gauzak
alda daitezen eta etxebizitza dui-
na izatea benetako eskubidea
izan dadin». Erronka horiei eran-
tzuteko, Amasa-Villabonako
Udalak konpromisoa hartu du
2021ean etxebizitza politika akti-
bo bat garatzen hasteko.  «Helbu-
ru eta neurri zehatzak jasoko di-
tuen plangintza bat osatuko
dugu, kronograma eta ekintza
plan batekin», aurreratu du alka-
teak. 

Amasa-Villabonako Udalak
etxebizitza politika «eraginkor»
hori diseinatu eta martxan jarri
ahal izateko Gislan kooperatibak
egindako azterlan bat izango du
oinarri: Metabolismo demografi-
koaren eta etxebizitza parkearen
azterketa. Lan honek Amasa-Vi-
llabonako adierazle sozio-demo-
grafikoak eta etxebizitza parkea-
ren datu base zabala eskaintzen
ditu, eta etorkizunerako proiek-
zioa ere egiten du, aurrera begira
udalerrian zein etxebizitza behar
egongo den jakiteko.

Gislan kooperatibako Julen
Landak azterlanaren ondorio na-
gusiak eman ditu ezagutzera:
«Hurrengo urteetan etxebizitza
beharra handitu egingo da Ama-
sa-Villabonan baina udalerriak
badu gaitasuna presio hori bere-
ganatzeko. Horretarako beha-
rrezkoa izango da etxebizitza hu-
tsak merkaturatzea eta presio
guzti hori herrigunean ez kon-
tzentratzea, ahal bada, hiri barru-
ko eremuari eta landa eremuari
balioa emanda». 

IDENTIFIKATUTAKO ERRONKAK
Udalak martxan jarri asmo duen
etxebizitza politikak zein erron-
kei erantzun beharko dien zehaz-
tu du Xabat Laborde Hirigintza
zinegotziak. Erronketan lehena,
gazteak Amasa-Villabonan erro-

Gislan kooperatibako kide Julen Landa, Amasa-Villabonako alkate Beatriz Unzue eta Hirigintza zinegotzi Xabat Laborde atzoko agerraldian. J. M. 

tzea da. «Ezin dugu onartu gure-
an etxebizitza lortzeko zailtasu-
nak izateagatik herriko gazteak
beste herri batera joatea», esan
du Labordek. Gislaneko ordezka-
riak nabarmendu duenez, Ama-
sa-Villabonan emantzipatutako
gazteak %6ra ere ez dira iristen
eta nagusiki herrigunean kon-
tzentratzen dira. Alderantziz, ba-
karrik bizi diren adineko pertso-
nak %22 inguru dira eta landa
eremuan sakabanatzen dira, na-
gusiki. «Zaurgarritasun egoera
batzuk badaude aintzat hartu be-
har direnak», esan du Landak. 

Azterlanak argitzen duenez,
geroz eta presentzia handiagoa
dute etxebizitza unitate txikiek,
pertsona bakarraz edo bi pertso-
nez osatutakoek; gaur egun %56a
osatzen dute. «Prospektiba egin
dugu eta ikusi dugu etorkizune-
an%7an haziko dela bizikidetza
unitateen kopurua, estimazioa

eginez, 161 bizikidetza unitate be-
rri. Horrek etxebizitza parkean
presio bat eragingo du», adierazi
du Gislan kooperatibako kideak.
Udalak bizikidetza unitateen
gehikuntza horri erantzuteko
konpromisoa hartu du eta Labor-
dek azpimarratu du, etxebizitza
eskaintza «zabaldu edo moldatu»
egin beharko dela. 

Hain zuzen, etxebizitza parke-
aren azterketa egin du kooperati-
bak eta ondorioztatu du etxebizi-
tzak aproposak direla etxebizitza
unitate txikiak hartzeko, «ez dire-
lako oso azalera handikoak».
Etxeen antzinatasunagatik iris-
garritasuna bezalako faktoreak
berrikusi egin beharko direla
ohartarazi dute azterlanaren egi-
leek.

Gislan kooperatibak 15 urtera
egin du prospektiba. Joera natu-
ralak eta migrazioarenak ikusita,
ez da aurreikusten Amasa-Villa-

bonan biztanle kopurua asko ha-
ziko denik -gaur egun, erroldaren
arabera, 5.910 biztanle ditu uda-
lerriak-. Landak nabarmendu du
urte gutxitan populazioa asko za-
hartuko dela, eta ondorioz, etxe-
bizitza hutsen kopuruak ere gora
egingo duela. «Azterketa eginda,
gaur egun etxebizitza hutsen ko-
purua %9,9koa da, gutxi gora be-
hera, 260 etxebizitza. Tasa hau
oraindik ere handiagoa da landa
eremuan eta prospektibaren ara-
bera, handitzen joango da hu-
rrengo urteetan. Dena den, herri-
gunean ere badaude etxebizitza
hutsak, oso zaharrak izan gabe,
merkaturatu ez direnak». 

Etxebizitza hutsei dagokionez,
Labordek onartu du orain arte
udaletik hartutako neurriek ez
dutela emaitza positiborik eman:
«Etxebizitza hutsei zergetan erre-
kargua ezartzearen neurriak adi-
bidez, ez ditu nahi genituzkeen

emaitzak eman». Beraz, aurrei-
kusitako etxebizitza politika be-
rriarekin, hutsik dauden etxeak
erabilgarri egon eta jendez bete
daitezen eragingo du Amasa-Vi-
llabonako Udalak.

Alokairuaren gaiari ere errepa-
ratu diote. Laborderen esanetan
alokairuen eskaintza «apala» eta
ordaindu beharreko prezioa «al-
tuegia» izatea arazo orokorra da
Euskal Herri osoan. «Beste era-
kunde edo administrazio publi-
koek ez badute arautzen, udale-
tik egin beharko dugu ahalegina.
Alokairu gehiago eta merkeago-
ak izatea ezinbestekoa da». 

Alkateak esandakoaren arabe-
ra, «urrats garrantzitsua» eman
du Amasa-Villabonako Udalak
azterlan honen bitartez: «Etxebi-
zitzaren problematikari heldu
eta udalak etxebizitza politika
eraginkor bat diseinatu eta mar-
txan jarriko baitu». 

Ospitale publikoa
Apattan egiteko
proposamena egin dute   
Tolosaldeko 23 alkatek egin dute eskakizuna; 
25 eledun dira guztira hala ere, osasun eremuko
Legorreta eta Beizamakoak ere batu baitira

Irati Saizar Artola Ibarra

Tolosaldeko osasun publikoaren
egoerak kezkatuta 25 alkatek
proposamen zehatz bat aurkeztu
dute: ospitale publikoa Apattako
bigarren fasean eraikitzea. Tolo-
saldeak 28 herri dituen arren,
Tolosaldeko osasun eremua 31
herrik osatzen dute; hortaz, 31
horietatik 25ek sinatu dute, mo-
mentuz. Osasun eskualdeari da-
gokionean, Abaltzisketa, Be-
launtza, Berrobi, Larraul, Tolosa
eta Andoaingo alkateak izan dira
akordioa sinatu ez dutenak. 25
alkate horiek EH Bildu koalizi-
koak dira, eta EAJ, PSE-EE eta
independenteak dira adierazpe-
nera batu ez direnak.
Beatriz Unzue Amasa-Villabo-

nako alkateak azaldu duenez, es-
kualdeak duen «behar historikoa
balantzan jarri» dute eta propo-
samena «erabat zentzuduna»
dela esan du: «Industriagunera
bideratutako lurrak diren arren,
egungo industriaren egoera kri-
tikoa kontuan hartuta, erabat
zentzuduna iruditzen zaigu, in-
dustriara bideratutako lur ho-
riek eskualderako osasun zerbi-
tzua emango duen ospitale pu-
bliko batera bideratzeko aukera
izatea». Proposamen hori, es-

kualdeko 23 alkateren eskutik
egin dute eta argi utzi dute, or-
dea, proposamena baino ez dela.
«Erabakiak guztion artean ados-
tuak izan behar dute, eta beneta-
ko erabakigunea Tolosaldeko
osasun mahaiak izan behar du»,
azaldu du Unzuek. 

KALITATEZKO ARRETA
Adostu duten proposamen hori
osasun mahaira eramatea da as-
moa, eta bertan zehaztu nahi
dute kalitatezko osasun arreta
bermatzeko erarik egokiena zein
den.
Proposamen zehatzak egin eta

erabakiak hartzeko unea dela
uste dute, «ez da zain egoteko ga-
raia»: Tolosaldeko osasun arreta
definitu, Asuncion klinikako
langileen etorkizuna argitu, os-
pitale berriaren kokapena zehaz-
tu eta prozesua aurrera eramate-
ko epeen zehaztapena nahi dute.
Otsailean sinatu zuten akor-

dioa osasun eskualdeko 25 alka-
tek. Parte hartze prozesu bat
martxan jartzeko eskatu zioten
Eusko Jaurlaritzari, eta horren
harira, eragile, udal eta jaurlari-
tza parte izango diren mahai bat
eratzea da alkate horien nahia.
Hori sortzeko, udal, eragile eta
sindikatuekin bilera erronda bat

egingo dutela aurreratu dute da-
tozen bi asteetan. «Bada garaia
Eusko Jaurlaritzarekin lanketa-
rako ahal den ordezkaritza zabal
eta anitzena osatzeko eta eskual-
detik ahots bakarra izateko», gai-
neratu du Igor Zapirain, Ibarrako
alkateak. 
Izan ere, eskualdeko 23  alkate

daude proposamenaren atzean,
baina gainerako alkateak ere
mahai horren parte izatea nahi
dute.

«HARRITUTA»
Mugimendu horien bueltan, az-
ken egunetan Tolosaldeko alka-
te batzuen «aldebakarrekotasun
jarrerak harrituta» utzi dituztela
esan dute Alkateen Mugimen-
dukoek. 
«Ez zaigu iruditzen protago-

nismo bila aritzeko gaia eta ga-
raia denik». Eskualde bezala jo-
katzeko momentua dela zehaztu
du Unzuek, «guztiak noranzko
berean lan egitekoa». 
«Denak ados gaude herritar

guztien osasun beharrak berma-
tuko dituen ospitale publiko bat
behar-beharrezkoa dugula; ho-
rretan ados egonda, erabaki de-
zagun denon artean zer nolako
osasun arreta nahi dugun Tolo-
saldean», aipatu du. 

Tolosako ekitaldi
gehienak,
atzeratuta
Gaurko emakume helduen indarkeriaren
aurkako foroa, Abesbatzen Jaialdia eta 
Tolosa Goxua ez ospatzea erabaki dute

Erredakzioa Tolosa

Pandemiaren eraginez datozen
egunetan Tolosan ospatzekoak
ziren hainbat jarduerari data be-
rriak jartzea erabaki dute. Horiek
horrela, gaur bertan udaletxean
egitekoak ziren emakume hel-
duen indarkeriaren aurkako I.
foroa atzeratu egin dute. Foroa
Oneka emakume pentsiodunen
plataformak antolatu du, Ema-
kunderekin elkarlanean, eta
hain zuzen Emakunderekin hitz
egin arte atzeratu dute. 

ABESBATZAK ETA GOXUA
Bada oraingoz bertan behera ge-
ratu den beste ekitaldirik ere,
izan ere, Abesbatza Jaialdia ez
da ospatuko. Antolatzaileek ber-
tan behera uztea erabaki dute
«erantzukizun sozialagatik». Sa-
rreretako dirua «laster» itzuliko
dutela esan dute. 
Aurtengo Tolosa Goxua azoka

ere ez egitea erabaki dute, «baina
gozogileek egiten duten lanaren
eta herriaren bizian duten ga-
rrantziaren aitortza gisa, Goxua
etxetik beste modu batera bizi-
tzeko hiru egitasmo» abiarazi
ditu udalak. Horretarako herriko
bost gozogile artisauekin aritu
da elkarlanean udala, hau da,
Eceiza, Gozona, Gorosti, Rafa
Gorrotxategi eta Saizar etxeekin.
Horiek horrela, haur eta gazte-

txoei zuzendutako lehiaketa bat
jarri du martxan Tolosa Turis-
moa-ren sare sozialen bidez, eta
aste honetan bost tarta zozkatu-
ko ditu. Era berean, urriaren 31n
Tximista pastel bana oparituko
dute bost gozotegik, bertan eros-
ten duten guztiei.
Lehiaketari dagokionez, dato-

zen bi asteetan gainera, «etorki-

zuneko gozogileak topatzeko
helburuarekin», haurrentzako
gozogintza lehiaketa bat egingo
dute. 12 urte arteko gazteek, To-
losako gozotegietako 5 errezeta
bereizgarrienetako bat egin ahal
izango dute etxean, Tolosa Tu-
rismoa blogean argitaratu diren
bideoak jarraituz. 
Errezeta prestatu ondoren,

emaitzaren argazki bat bidali be-
harko da 669 629 945 telefono
zenbakira. 
Errezeta bakoitzeko irabazle

bana izendatuko dute gozotegie-
tako arduradunek, eta saridunak
memoria jolas bat eskuratuko
du, diplomaz gain.
Lehiaketa haurrei begira anto-

latu bada ere, bideo-errezeta ho-
rien bitartez herriko gozogileek
beren ezagutza tolosar guztien
eskura jarri nahi izan dute eta,
beraz, herritar guztiei errezetak
egiteko gonbita luzatzen zaie.
Honekin batera eta aste honetan
zehar, astelehenetik ostiralera
tarta bana zozkatuko da Tolosa
Turismoa-ren sare sozialetako
profiletan. Bertan emango dituz-
te parte hartzeko argibideak.
Era berean, datorren larunba-

tean, urriak 31, Tolosako gozote-
giek pastelak banatuko dizkiete
euren establezimenduetan zer-
bait kontsumitzen duten bezero-
ei. Aurten, aukeratu den pastela
Tximista izan da.

KULTUR ETXEKO JARDUERAK
Bestalde, kultur etxean datozen
egunetan egitekoak ziren beste
ekitaldiak ere bertan behera utzi
dituzte, oraingoz. 
Tolosako Udalak esan duenez

datozen asteetan bertan eskain-
tzen diren ikastaroak bakarrik
mantendu dira. 

Ezkerretik eskuinera Arantxa Irazusta Alegiako alkatea, Igor Zapirain Ibarrakoa eta Beatriz Unzue Amasa-Villabonakoa.  I.S.A.

Iazko Tolosa Goxua azokan erroskilak banatu zituzten. JON MIRANDA

Herritik atera eta sartzeko
debekua ezarri du jaurlaritzak
Euskal Autonomia Erkidegoko herrietatik, nahiz lurraldetik ezingo da irten ez bada 
lan edo osasun kontuengatik; etxeratze agindua 23:00etatik 06:00etara ezarri dute 

Josu Artutxa Dorronsoro /
Irati Saizar Artola Tolosaldea

Euskal Autonomia Erkidegoko
herritarrek ezingo dute euren
herritik atera, lanerako, osasun
kontuengatik, ikasketengatik
edota zaintzarako ez bada. Atzo
hartu zituen Eusko Jaurlaritzak
neurriak atzo bertan Dekretua
argitaratzeko asmoz, eta hori ho-
rrela, gaur bertan 06:00etan ja-
rriko lirateke indarrean. Hama-
bost egunean egongo da indarre-
an. 
Neurriok aurreikusten dute-

nez, Arabatik, Bizkaitik eta Gi-
puzkoatik ateratzea eta horieta-
ra sartzea ere debekatuta egongo
da. Eremu publikoan eta priba-
tuan gehienez sei pertsona elkar-
tu ahal izango dira, elkarrekin
bizi diren pertsonak kontuan
hartu gabe. Etxeratze agindua-
ren ordutegia ere finkatu dute:
herritarrek ezingo dute kalean
ibili 23:00etatik 06:00etara bi-
tarte. 
Alarma egoera ezarri zuen

igandeaz geroztik Espainiako
Gobernuak, eta egoera horrekin
hartu ahal izan dituzte neurri be-
rriak. Aurrerantzean, Eusko
Jaurlaritzak edukiko du egoera
kudeatzeko eskuduntza eta era-
baki propioak hartzeko aukera.  

SEMAFORO GORRIAN
Asteburura arte, Tolosa zen se-
maforo gorria piztuta zuen es-
kualdeko herri bakarra. Datu be-
rriek, ordea, Amasa-Villabona
ere eremu laranjatik eremu go-

eragina. «Lan orduak murriztea-
rekin batera, langileen kontra-
tuak murriztu beharko ditugu.
Diru-sarrerak ere asko jaitsiko
dira».
21:00etarako ateak itxi behar

badituzte ere, ordu horretatik
aurrera, etxera janaria eramate-
ko zerbitzua aukera bezala jar-
tzeko esperantza du. «Bestela,
afarietarako ordutegia aurreratu
beharko dute bezeroek».

EZ DITU EZUSTEAN HARRAPATU
Eusko Jaurlaritzak, alarma egoe-
ra ezarri aurretik eman zuen el-
karte gastronomikoak eta txoko-
ak ixteko agindua. Eskualdean,
ohitura handia izaten da lagu-

nartean edota senideekin horie-
tan elkartu eta otorduak egiteko.
Neurri honek, Tolosari eragingo
dio gehienbat, bertan 20 elkarte
baino gehiago baitaude. «Ez gai-
tu ezustean harrapatu. Positibo
tasak igotzen doazela ikusita, es-
pero genuen zerbait zen», dio
Eriz Lasa Izaskun Atsegintze-Ki-
rol Elkarteko bazkideak. Hasiera
batean, hamabost egunetarako
ezarritako neurria da, baina lu-
zerako joango dela aurreikusten
du. «Ezkorrak izan gabe, baliteke
Gabonak igaro arte elkartea be-
rriro ez zabaldu ahal izatea».
Uda hastearekin batera, berriz

ireki ahal izan zituzten elkarte-
ak; beraz, hilabete batzuetan za-
balik izan dira, hori bai, zenbait
neurri berrirekin. «Gure kasuan,
errespetuz eta arduraz jokatu
dute bazkideek, eta alde horreta-
tik, eroso sentitu dira. Bizi dugun
egoerarekin ere, nahikoa jende
ibili da elkartean. Gainera, ez da
inongo arazorik izan, ezta kutsa-
tzerik ere».
Neurri berriak erabileran na-

barmen eragingo badu ere, eko-
nomikoki, ondorio txikiak au-
rreikusten ditu Lasak. «Aurtengo
diru-mugimenduak oso txikiak
izango dira. Gastu finkoak bazki-

Gehienez sei lagun elkartu ahalko dira, ez badira behintzat elkarrekin bizi direnak. J. A. D.

Elduaingo Biltokitik
udalari eskaera egin
die, herrian tabernarik
ez dutenez, elkartea
zabalik mantentzeko

rrian kokatzea eragin dute.
500eko intzidentzia tasa duten
herriak dira eremu gorrian sartu
dituztenak eta 5.000 biztanle
baino gehiago dituztenez, neurri
zehatzagoak aplikatu zaizkie.
Beraz, bi herri horietan, talde ki-
rolak egitea debekatuta dago,
eremu irekian nahiz itxian. Hau
da, kirola bakarka bakarrik egin
ahal izango da. Horrez gain, haur
parkeak, parke publikoak eta te-
rrazak itxita egon beharko dute
21:00etatik 08:00etara. Merkata-
ritza lokalen kasuan, 21:00etan
itxi behar dituzte ateak, elikadu-
ra establezimenduen, farmazien
eta gasolindegien kasuan izan

rrietan, ostalaritzako establezi-
menduek 23:00etan itxi beharko
dute, eta elkarte gastronomikoe-
tan eta txokoetan ezin da inongo
jarduerarik egin.

JIPOI HANDIA OSTALARIENTZAT
«Erabat blokeatuta». Horrela
aurkitzen dela dio Josune Otegi,
Tolosako Asteasuarra tabernako
zerbitzariak. Neurri berriek ez
dute ezustean harrapatu, eta
etengabe alternatibak bilatzeari
ekin dio, izan ere, barran kontsu-
mitu ezin denez, mahaiak jarri
ditu bertan.
Hala ere, ostalaritza sektorea-

rentzat jipoi handia izan daiteke-
ela uste du. «Ezingo ditugu afa-
riak eman, eta apurka, poteoan
aritzeko ohitura galduko da. Jen-
dea beste era batera antolatzen
ez bada, auskalo nola aterako ga-
ren honetatik». Aroztegieta kale-
an jartzen dute terraza, baina ez
dira mahai asko izaten. «Egural-
di txarrarekin, gainera, jende gu-
txiago ibiliko da».
Oier Larrañaga Amasa-Villa-

bonako RK tabernako zerbitza-
riak ere ondorioak handiak izan
daitezkeela dio. Azken aldian,
beldurragatik edo, bezero gu-
txiago dabiltzala aitortu du, eta
horrek langileengan izan dezake

ezik. Horiek, ordea, ezin dute al-
koholik saldu ordu horretatik
aurrera.
Ostalaritzarako ere merkatari-

tzako establezimenduei jarrita-
ko ordutegi bera ezarri dute. Ta-
bernek eta jatetxeek itxiera ordu-
tegia 21:00ak arte aurreratu
behar izan dute, eta ezin dute
06:00ak arte ireki. Gainera,
orain arte bezala, eserita eta ma-
hai batean kontsumitu behar da,
inolaz ere ez barran. Ostalaritza
establezimenduetan, gainera,
ezingo da %50eko edukiera gain-
ditu.
Tolosa eta Amasa-Villabona ez

diren eskualdeko gainerako he-

Zergatik ez mantendu
Gaztelun burbuila?

H erri txiki bat burbuila
bat da, bere horretan,
zorionerako eta zoritxa-
rrerako. Oraingo egoera

honetan burbuila izateak hain-
bat abantaila eman dizkigu, bes-
teak beste, orain artean COVID-
19ak ez duelako ia eraginik izan
Gaztelun.
Baina ikasturte berria hasi da,

eta herriko haur bakoitza bere
eskolarako bidean abiatu da. Ho-
rietako zenbait 40 minutuko au-
tobus bidaian (inguruko herrie-
tako haurrekin batera), eta beste-
ak autoetan. Eskolan, beste
hainbat herrietako lagunekin el-
kartu dira, protokoloz beteriko
ikastetxe handi batean, eta hor
etorri da COVID-19aren eragina
bete-betean herrira, haur batek
positibo eman baitu. 
Orain artean burbuila bat-ba-

tean bizi ostean, orain bapatean
burbuila apurtu, eta herriko
haur ia guztiak etxeetan bakan-
durik geratu dira. Hamar egunez
etxean konfinaturik, PCR probak
egin, eta hamaikagarren egune-
an berriro ere eskoletara. Noiz
arte ordea? Noiz arte ibiliko gara
herriko haur guztiak bakantzen?
Ez ote dago beste aukera hobea-
gorik?
Bai, noski. Herri txikiek beste-

lako aukerak eskaintzen dituzte-
la sinetsita, abuztuko arratsalde
batean herriko haurren guraso-
ak elkartu, eta egoera hau gerta
zitekeela jakitun, alternatiba bat
bilatzen saiatu ginen. Herrian
badira udalarenak diren hainbat
lokal egoki: garai bateko eskola,
eta gaur egungo ludoteka dena,
edo udaletxe beheko lokalak.
Gune hauek oso egokiak lirateke
gure haurrek bertan eskolak har-
tzen jarrai zezaten, eta horrela,
herriko burbuila mantenduz ku-
tsadura katea eten zedin.
Proposamen hau bideratzeko

orduan, lehen kontaktua Hez-
kuntza Sailaren Gipuzkoako lu-

rralde ordezkariarekin egin ge-
nuen, eta telefono bidez jakina-
razi zigun tankera horretako
edozein proposamen irailean
lantzea erokeria zela. Erantzun
honen aurrean, proposamena
zuzenean Hezkuntza Sailari bi-
deratu genion, Jokin Bildarratz
Hezkuntza Sailburu berriari,
hain zuzen, eta gure harridura-
rako Gipuzkoako Hezkuntza lu-
rralde ordezkariak, Gema Gon-
zalez de Txabarri Mirandak
erantzun digu berriz ere baina
oraingoan idatziz, hau esanaz:
«Pandemia hasieratik Osasun
agintaritza izan da eskolen anto-
lamenduan arauak eta berezita-
sunak ezarri dituena. Hezkun-
tzak haiek bete baino ez ditu
egin. Gazteluko kasuan, Gipuz-
koako beste herri, ikastetxe eta
ikasleekin erabili diren irizpide
berdinak erabili dira, denentza-
ko baitira neurri berean aplika-
garri». 
Erantzun honen aurrean Gaz-

teluko gurasook argi adierazi
nahi dugu ez dugula tratu bere-
ziturik eskatzen. Egoera berezi
honek bide berriak urratzea es-
katzen duela uste dugu, eta hor-
tik gure eskaria. Are gehiago, ho-
nelako proposamenak herri txiki
guztientzako gauzagarriak izan
beharko luketela uste dugu; au-
tobus eta autoetan bidaia luzeak
ekidin, herri ezberdinetako hau-
rren topaketak murriztu, eta az-
ken finean, herri txikiak burbui-
la gisa funtziona dezaten ahalbi-
detzen duelako. Zailtasun
administratibo eta teknikoetatik
harago, osasuna erdigunean ja-
rri, eta halako proposamen prak-
tikoak martxan jartzea beharrez-
koa ikusten dugu.
Ikasturtea hasita egonda ere,

Gaztelurako egiten dugun pro-
posamena erabat gauzagarria
dela iruditzen zaigu. Hau guztia
esanik, Gazteluko gurasook
prest gaude elkartzeko, eta egon
daitezkeen alternatiba ezberdi-
nen inguruan eztabaidatzeko.

Gazteluko Guraso Taldea  Gaztelu

GUTUNA122 positibo
atzeman
dituzte
ostiraletik
igandera bitarte  

Eskualdeko 28 herritatik 21
herritan zenbatu da
gutxienez positibo kasu bat
asteburuan; gehienak
Tolosan, 36 zehazki

Erredazkioa 

Ostiraletik igandera eskualdeko
21 herritan zenbatu dituzte kasu
positiboak. Tolosan 36, Ibarran
15, Amasa-Villabonan 10, Astea-
sun 8, Alegian, Albizturren eta
Berastegin 7na, Iruran 5, Abal-
tzisketan, Amezketan, Anoetan,
Belauntzan, Berrobin, Bidania-
Goiatzen eta Zizurkilen 3na, eta
Altzon, Gaztelun, Hernialden,
Ikaztegietan, Leaburun eta Lizar-
tzan positibo bana.
Osasun  sailak emandako da-

tuen arabera, 10.580 proba egin
ziren igandean, eta horietatik,
940 (%8,9) positiboak izan ziren.
Gipuzkoan, 275 positibo izan zi-
ren, tartean, 9 Tolosaldekoak. La-
runbatean, 11.050 proba egin zi-
tuzten, eta 1.012 (%9,2) izan ziren
positiboak. Ostiralean, berriz,
13.892 proba egin zituzten, eta
1.210 izan ziren positiboak (%8,7).
Azken hamabost eguneko in-

tzidentzia tasari dagokionez, go-
rriz jarraitzen du Tolosak,
100.000 biztanleko 500dik gora
positibo batu baititu, zehazki, 861
(duela aste bat 653 ziren). Atzoko
datuen arabera, Amasa-Villabo-
na ere gehitu zaie Gipuzkoako
zenbait udalerriri; 100.000 biz-
tanleko 541 kasu batu dituzte ber-
tan. Osasun eremuak kontuan
hartuta, Tolosaldea gorriz ageri
da, 799ko tasarekin (pasa den as-
tean, 538koa zen). Gorriz ageri
dira ere Alegia (1.500eko tasare-
kin), Amasa-Villabona (746), Iba-
rra (803) eta Tolosa (717).

nak, jatetxeak eta elkarteak.
«Orain, aldiz, muga batzuekin
baina tabernak irekita daude»,
dio. «Herri txikietan herri han-
dietan baino errazagoa da neu-
rriak mantentzea. Bazkide gutxi
gara, eta egunerokoan elkartean
ez da jende ugari ibiltzen. Hori ez
dute balioan hartu». 

ARETOAK EGOKITZEN
Antzoki eta aretoetako edukiera
mugan ere izan dira aldaketak.
Orain arte, %60ko gehienezko
edukiera muga zegoen ezarrita,
baina asteburuan %50era jaitsi
dute eta neurri horrek aldaketa-
ren bat edo beste egitea ekarri
du. Esaterako, Leidor Aretoan,
asteburuan eta atzo eskaintzeko-
ak ziren emanaldiak bertan be-
hera geratu dira. Besteak beste,
Tolosaldea Sahararekin elkarte-
ak antolatutako Pirritx, Porrotx
eta Marimototsen emanaldia
ezin izan zen egin, «ikusle kopu-
ru bat kanpoan uzten zuelako». 
Tolosako kultur etxetik ziurta-

tu dute, ordea, ostegunetik au-
rrerako Leidorreko programa-
zioarekin jarraituko dutela «mo-
mentuz, aldaketa berririk izan
ezean». 
Leidorreko edukieraren ka-

suan, 90 eserleku inguru kendu
behar izan dituzte, eta beraz,
400 eserleku inguruko edukiera
izango dute hemendik aurrerako
emanaldiek.

deen kuotekin ordaintzen ditu-
gu, ondorioz, ez dugu diru-gale-
rarik izango, eta bazkideek ez
dute ezohiko diru-kantitate
gehigarririk jarri beharko». 

BIZI SOZIALERAKO TOKIA
Agindu honek eragin zuzenagoa
izango du Elduainen, taberna
bat izan beharrean, elkarte bat
dutelako bertan: Biltokia. Kafe
bat, pintxo bat edota ardo trago
bat hartu ahal izateko aukerarik
gabe geratu dira herrian. Hori
bakarrik ez. Izan ere, haurren-
tzako gozoki makina bat dute
bertan, eta ehiztariek ere leku
hori erabiltzen dute paraden
zozketa egiteko. «Bizitza sozialik
gabe utzi gaituzte, hankak moz-
tuta», kexatzen da Luis Angel
Egues bazkidea.
Dendarik ere ez dute herrian,

eta orain, ondoko herrietara ez
joateko gomendioa jaso dute.
«Nahitaez, beste herrietara mu-
gitu beharra daukagu eta ikusi
egiten duzu terrazetan edo ta-
berna izkinetan jendea dagoela;
ze joko da hau?» Biltokitik udala-
ri eskaera egin diote, herrian ta-
bernarik ez dutenez, biltokia za-
balik mantentzeko. «Udalak ez
du erabakitzeko eskumenik, or-
dea, eta Eusko Jaurlaritzara lu-
zatua dute eskaera».
Lehenago ere itxita izan zuten

elkartea, baina orduan, beste he-
rrietan ere itxita zeuden taber-

Elkarte gastronomiko eta txokoak itxita daude aurreko astetik. J. A. D.



Herriko ondarea ezagutzeko bisita gidatua
Erredakzioa Alkiza

Udazken kulturalaren barruan,
eta herriko ondarea ezagutzeko
asmoz, Baserri paisaien ibilbidea
egin zuten larunbatean, Iñaki
Irazabalbeitia Alkizako alkatea
gidari zutela.
«Galdutako usadioak galdu ez

daitezen», herriko ondarea eza-
gutzera atera ziren alkizarrak.
Hala, Baserri paisaien ibilbidea
burutu zuten, bidean geldialdiak
eginez, eta herriko alkatea ardu-
ratu zen azalpenak emateaz. Ha-
mar laguneko taldea bildu zen
herriko plazan txangoa egiteko.
Santiago ermitan egin zuten le-
hen geldialdia, ondoren Bipago-
etara iritsi eta ibilbide luzeena
hartu zuten; Sakamindra auzo-
tik barrena, Zumitzaberri karo-
bira iritsi ziren, eta handik herri-
ra buelta egin zuten berriro.

Hainbat herritarrez osatutako taldea elkartu zen larunbatean herriko txoko desberdinak ezagutzeko asmoz. IRATI SAIZAR

IPUINAK HAUR ETA GURASOENTZAT 
Liburutegien Nazioarteko Egunaren harira, ipuin kontaketa saioaz gozatzeko aukera izan zu-
ten larunbatean Zizurkilgo liburutegian, Kontalari 2ren eskutik. Haur eta gurasoak gerturatu
ziren, eta lurrean nahiz aulkietan eserita, ipuinak entzuteko tartea hartu zuten. IRATI SAIZAR

Presoak etxeratzea
eskatuz, mosaikoa
egin du Sarek
Erredakzioa 

Donostian larunbatean Sarek
iragarri zuen manifestazioa ber-
tan behera geratu zen, baina, ho-
rren ordezko ekitaldirik izan zen
Donostian. Hain justu, elkarbizi-
tzaren eta presoen etxeratze pro-
zesuaren aldeko mosaikoa egin
zuten 600 pertsona inguruk
Kontxako hondartzan, Resolu-
tion Etxera! lelopean. 
Eskualderako ere egina zuen

deialdia Sarek. Villabonan, esa-

terako, larunbat arratsaldean
bildu ziren herritarrak eliza pa-
rean, linternak, kandelak edota
telefonoak eskuan zituztela.
Bada, kaleak «duintasunez,

giza eskubideen defentsaz eta el-
karbizitza eta bakearen aldeko
aldarriz» betetzen jarraituko du-
tela esan dute Saretik. «Hala
egingo dugu datorren urtarrile-
an ere, beraz, gorde zuen agen-
detan urtarrilaren 9a, Euskal He-
rriko kaleetan elkartuko baika-
ra», esan dute.

Aizkorako finalerako
sailkatu da Jon Irazu

Imanol Garcia Landa
Ibarra/Zizurkil

Zestoan jokatu zen Sherpa.ai
Aizkolari Txapelketa Nagusia-
ren kanporaketa. Bertatik sei aiz-

Jon Irazu eta Jexuxmari Mujika, Aizkolari Txapelketa Nagusiaren kanporaketan. ANDONI ELDUAIEN/UROLAKO KOMUNIKAZIO TALDEA

Zizurkildarrak Aizkolari Txapelketa Nagusiko
kanporaketan lortu du finalerako postua; Jexuxmari
Mujika ibartarra ez da sailkatu, bederatzigarren eginda

zuen mailaren inguruan bazuen
bere kezka: «Elkartea sortu ge-
nuenean ez nuen asmorik aizko-
ra txapelketetan parte hartzeko,
baina konpromisoz atera ginen,
aizkorarekin denbora gutxi egi-
nez. Hasieratik dena ematera
atera nintzen eta ondo eutsi nion
bukaera arte, eta uste dut horri
esker atera zela emaitza». 
Hiru txanda egin ziren guztira,

eta Irazu bigarrengoan atera zen,
orokorrean hirugarren postuan
geratuz bere txanda bukatzera-
koan. Azken txandan lau aizko-
lari ateratzen ziren, tartean Muji-
ka, eta, beraz, aukera bazuen fi-
nalerako sailkatzeko. «Ikusten
nuen aukerak nituela sailkatze-
ko, baina ez nuen garbi. Mujika
lehengo urtean eta azken bola-
dan mailan onean dabil eta ikus-
teko zegoen zer gertatuko zen».
Finala Bilbo Arenan izango da,

azaroaren 29an, 12:00etan hasi-
ta. Kanporaketan egindakoaren
lan bikoitza izango dute egun
horretan finalistek: lau kanaer-
diko, 60 ontzako lau enbor eta
lau oinbiko. 

Bi domina lortu dituzte 16 urtez
azpiko atletek Espainiakoan

Erredakzioa 

Tolosa CF Atletismoko lau atleta
izan dira 16 urtez azpiko Espai-
niako Txapelketan asteburu ho-
netan, eta bi brontzezko domina
lortu dituzte. June Sudupe eta
Manex Civico izan dira podiu-
mera igo direnak. 
June Sudupe hernialdearrak

600 metroko proban lortu du hi-

rugarren sailkatzea, bigarrena-
ren denbora berarekin, 1.37,00
hain justu. Lortutako marka ho-
rrekin 16 urtez azpiko Gipuzkoa-
ko marka hobetzea lortu du. Ma-
nex Civico tolosarrak 3.000 me-
trotako proban lortu du
hirugarren postua. Bere marka
pertsonala egin du 9.12,65ko
denborarekin. 
Ane Martin tolosarrak ere

3.000 metroko proban parte har-
tu du eta finalista postua lortu
du, 8. eginez, 10.53,55ko denbo-
rarekin. Bere aldetik, Ander Aris-
ti larrauldarrak 300 metro hesie-
tan parte hartu zuen eta finalista
izan zen, azken proban zazpiga-
rren eginez, 41,75ko denborare-
kin. 16 urtez azpiko txapelketara joandako atleta eta entrenatzaileak. ATARIA

Biak brontzezkoak
dira: June Sudupek
600 metrotan eta
Manex Civicok
3.000 metrotan

kolari pasa dira finalera, tartean
Jon Irazu zizurkildarra. «Ilusio
handia egin dit. Inondik inora ez
nuen espero sailkatzea. Aspaldi
ez nintzela hain gustura aritzen
aizkoran, eta zenbakiek hori era-

kusten dute, postu on bat egin
nuela», azaldu du Irazuk. Jexux-
mari Mujika ibartarra, berriz, fi-
naletik kanpo geratu da, bedera-
tzigarren egin ondoren.
Irazuk kanporaketan emango

KIROL EMAITZAK
Eskubaloia
1. MAILA NAZIONALA 
4. jardunaldia
Beti-Onak-Tolosa  Eskubaloia
(bertan behera)

Sailkapena
1. Hierros Servando Eibar 8p
2. Zaragoza Ademar 6p
3. Beti-Onak 5p
4. Helvetia Anaitasuna 4p
5. Barakaldo 4p
10. Tolosa Eskubaloia 2p
16. Alcorta Forging Group 0p

Hurrengo jardunaldia
Tolosa  Eskubaloia (10)
Navarrete (7)

Futbola
1. MAILA  NAZI0NALA
2. jardunaldia
Tolosa CF-Arratia 0-0

Sailkapena
1. Real Sociedad 6p
7. Tolosa CF 1p
8. Aurrera de Vitoria 0p 

Hurrengo jardunaldia
Tolosa CF  (7)-San Ignacio (3)

HIRUGARREN MAILA
2. jardunaldia
Tolosa CF-Gernika 0-1

Sailkapena
1. Santutxu 6p
7. Tolosa CF 1p
11. Somorrostro 0p

Hurrengo jardunaldia
Reala C (10)-Tolosa CF  (7)

Saskibaloia
GIZONEZKOEN 1. MAILA 
2. jardunaldia
Tecnum-Askatuak 49
Redline Mekanika TAKE 60

Sailkapena
1. Redline Mekanika TAKE 2-0
2. Getxo SB 2-0
3. Universidad Deusto Loiola 1-0

Hurrengo jardunaldia
Redline Mekanika TAKE (1)
Atletico San Sebastian  (11)

EMAKUMEZKOEN 1. MAILA 
4. jardunaldia
TAKE-Graficas Juaristi ZKE
(bertan behera)

Sailkapena
1. CD Internacional 3-0
2. Antigua-Luberri 3-0
6. TAKE 1-0

Hurrengo jardunaldia
Bertan behera geratu da

SAILKAPENA 
Mikel Larrañaga 18.46
Iker Vicente 19.31
Eneko Otaño 19.45
Julen Alberdi ‘Txikia IV.a’ 19.51
Aitzol Atuxa 20.01
Jon Irazu 21.01
Jon Rekondo 21.52
Ugaitz Mugertza 22.18
Jexuxmari Mujika 23.46
Ruben Saralegi 25.01



Hitzarmena berritu du
Udalak Galtzaundirekin

Erredakzioa Tolosa

Tolosako Udalak hitzarmena be-
rritu du Galtzaundi Euskara El-
kartearekin. Xabier Balerdi, To-
losako euskara zinegotziak eta
Kike Amonarriz, Galtzaundi
Euskara Elkarteko lehendaka-
riak, izenpetu dute euskararen
erabilera eta normalizazioa sus-
tatzen jarraitzea helburu duen
elkarlanerako akordioa. Hori ho-
rrela, Tolosako Udalak diruz la-
gunduko ditu Galtzaundik buru-
tuko dituen ekimenak. Urtebete-
ko epealdia izango du
hitzarmenak.

Akordioan hainbat egiteko
jaso dituzte, hala nola, Tolosako
Euskara Batzordean aktiboki
parte hartzea, Euskarak 365
egun markoa garatzea, alfabeta-
tzea eta euskalduntzea bultza-
tzea eta euskararen erabileraren
inguruko behaketa eta azterketa
lanak egitea.

Udalak «euskara sustatzen ja-
rraitzeko apustua» egin duela
beste behin hitzarmen honen bi-
dez adierazi du. Galtzaundik

egindako ikerketak adierazten
du, ehun urtean lehen aldiz, eus-
kara gehiago entzun dela Tolosa-
ko kaleetan gaztelera baino.
«Maiatzean argitaratutako iker-
ketaren arabera, azken 34 urte-
tan erabilerak 20 puntu egin ditu
gora eta 2019ko datua 1985etik
erregistratutako altuena da; le-

hen aldiz gaztelaniaren aurretik
kokatu da euskara emaitzetan».
Horregatik, «ezinbestekoa» dela
esan du Tolosako Udalak hiz-
kuntza normalizaziora bidean
aurrerapausoak ematen jarrai-
tzea, eta Galtzaundi elkarteare-
kin lankidetzan orain arte egin-
dako lanari jarraipena ematea.

Euskararen erabilera eta normalizazioa sustatzen jarraitzea
helburu duela akordioak adierazi du Tolosako Udalak

Kike Amonarriz eta Xabier Balerdi hitzarmena sinatzen. ATARIA

ASTEARTEA 27
AGENDA

Deialdiak

Zizurkil. Produktu fitosanitarioen
oinarrizko txartela berritzea. Fraiso-
ro eskolak antolatuta, 15:00etan.
Fraisoro eskolak antolatuta. Infor-
mazioa eta izen ematea:
fraisoro@fraisoroeskola.eus helbi-
deanedo 943 69 21 66 zenbakian.  
Larraul. Betaurreko eta diru-zorro-
ak egiteko ikastaroa, 16:30ean.

ATARIA IRRATIA
09:00. Pasahitza. Eguraldi iragarpe-
na, kantu eskaintzak, agenda eta
eguneko albisteak.
15:00. Amalurra. Ingurugiroari bu-
ruzko saioa Imanol Garcia Landare-
kin.
16:00. Zebrabidea. Magazina
20:00. Kantazgora. Eskualdeko
musikarien proposamenekin osatu-
tako saioa.

28 KANALA
11:00.Elkarrizkettap
11:30.Gaurkoan Tolosaldetik
13:30.Gaurkoan Tolosaldetik
16:00. Hiri baratzea
17:00.1, 2, 3 hemen da Miru!
21:30.Gaurkoan Tolosaldetik
22:00.Leihotik Begira (Hernialde)

FARMAZIAK

Gaur

VILLABONA.Egunekoa.J.M. San-
chez. Kale Berria, 34. 943 69 11 30.
TOLOSA. Gauekoa. L. Azpiroz. Larra-
mendi kalea, 6.  943 67 51 18.

EGURALDIA

IKER IBARLUZEA

Gaur.Giro lasaiagoa izango
dugu, baina altxa ezinik ibili-
ko da. Egun osoan hodei ta-

paki handia izango dugu eta arra-
tsaldean euri pixka bat ere utziko di-
gute, goiza lasaia izango delarik.
Tenperatura 15-16 gradutik ez da
pasako.

Bihar.Antzeko giroa baina
epelagoa. Berriz ere zeruan
hodei tapaki handia izango

da, eta ostarte gehiago ikusiko den
arren, arratsaldean euri pixka bat
utziko dute. Haizeak hego-mende-
baldetik jotzen jarraituko du eta ten-
peratura maximoa beste pare bat
gradu igoko da, 17-18 graduan joz
goia.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.


